
1. ტენდერის საგანი:
სს ევექსი („შემსყიდველი“) აცხადებს ტენდერს გენერალური, რემონტის შემდგომი და ერთჯერადი დასუფთავების მომსახურების შესყიდვაზე. წინამდებარე დოკუმენტის მიზანია, პრეტენდენტს განემარტოს შემსყიდველის მოთხოვნები და პირობები სრულყოფილი სატენდერო წინადადების წარსადგენად.

ტენდერში გამარჯვებულ პირ/ებ/თან გაფორმდება ხელშეკრულება. მომსახურების ხელშეკრულება შესაძლებელია გაფორმდეს, როგორც სს ევექსთან ისე მის შვილობილ/აფილირებულ კომპანიებთან, რომლებსაც თავად შემსყიდველი მიუთითებს. ჩარჩო ხელშეკრულება გაფორმდება 12 თვის ვადით. 


2. შერჩევის პროცესის მიმდინარეობა
შერჩევა  ჩატარდება შემდეგი განრიგით:

· პრეტენდენტებმა სატენდერო წინადადება უნდა წარმოადგინონ 2025 წლის  6 ივნისის 18:00 საათამდე.
· შემსყიდველი განიხილავს შემოსულ სატენდერო წინადადებებს და მოახდენს პრეტენდენტ/ებ/ის, წარმოდგენილი წინადადებების შეფასებასა და გამარჯვებული კომპანიის გამოვლენას წარმოდგენილი პირობების შესაბამისად.
· საჭიროების შემთხვევაში, შერჩეულ პრეტენდენტ/ებ/თან ჩატარდება დამატებითი მოლაპარაკებები. 
· საბოლოო ეტაპზე გამარჯვებულთან გაფორმდება ხელშეკრულება. 
· ტენდერი განხორციელდება შემდეგ ვადებში: 

ტენდერის გამოცხადება  . . . . . . . . . . . . . . . . . . . . . . . . . .. . . . . . . . . . . . . . . . . . . . . .  23 მაისი 2025
სატენდერო წინადადებების მიღების დასრულება . . . . . . . . . . . . . . . . . . . . . . . . . . 6 ივნისი 205
გამარჯვებული პრეტენდენტ/ებ/ის გამოვლენა და შეტყობინების გაგზავნა. . . 20 ივნისი 2025
ხელშეკრულების გაფორმება . . . . . . . . . . . . . . . . . . . . . . . . . . . . . . . . . . . . . . . . . . .  27 ივნისი  2025

I. შემსყიდველი იტოვებს უფლებას, ტენდერის მიმდინარეობის  ნებისმიერ ეტაპზე შეაჩეროს, შეწყვიტოს ან/და გამოაცხადოს ახალი ტენდერი პრეტენდენტ/ებ/თან წინასწარი შეთანხმების გარეშე, საკუთარი შეხედულებისამებრ. 

II. ტენდერის შეჩერების / შეწყვეტის შესახებ ინფორმაციის მიღება პრეტენდენტ/ებ/ს შეეძლებათ სატენდერო განცხადების პორტალზე.

III. ტენდერის შეჩერება ან/და შეწყვეტა არ გამოიწვევს რაიმე სახის, მათ შორის, ფინანსური პასუხისმგებლობის დაკისრებას შემსყიდველისათვის.

IV. შემსყიდველი იტოვებეს უფლებას, გამარჯვებულთან ხელშეკრულების გაფორმებამდე გააფართოვოს ან შეცვალოს მოთხოვნები გასაწევ მომსახურებასთან/შესყიდვასთან დაკავშირებით, რის შესახებაც ინფორმაცია განთავსდება სატენდერო განცხადებების პორტალზე. 

V. ტენდერის დასრულების თარიღის გასვლის შემდეგ, შემსყიდველი არაა ვალდებული მიღებულ სატენდერო წინადადებაზე აწარმოოს მოლაპარაკება ან განათავსოს შეკვეთა ასეთი წინადადების წარმდგენ პრეტენდენტთან. 

VI. იმ შემთხვევაში, თუ წარმატებული პრეტენდენტი ვერ შეძლებს სატენდერო წინადადებაში წარმოდგენილი პირობების დაცვას, შემსყიდველი უფლებამოსილია გაუქმოს შეკვეთა/კონტრაქტი შერჩეულ კომპანიასთან საჯარიმო სანქციების გარეშე შემსყიდველის მიმართ, და გადასცეს დაკვეთა სხვა პრეტენდენტს ან გაუქმოს ტენდერი.

VII. სატენდერო წინადადების წარდგენით პრეტენდენტი ადასტურებს, რომ ის გაეცნო ტენდერის ყველა მოთხოვნას და ვალდებულია დაიცვას ყველა ეს პირობა, შემსყიდველის მხრიდან სატენდერო წინადადების მიღების შემთხვევაში. სატენდერო წინადადების მომზადებასთან და წარდგენასთან დაკავშირებული ყველა ხარჯი ეკისრება პრეტენდენტს, მიუხედავად იმისა, რომ მიღებული იქნება ეს წინადადება თუ არა დამკვეთის მხრიდან.


3. ტენდერით შესასყიდი მომსახურების/საქონლის აღწერილობა / სპეციფიკაციები


შერჩეულმა პრეტენდენტმა უნდა უზრუნველყოს სს ევექსის პოლიკლინიკების გენერალური და რემონტის შემდგომი დასუფთავება დამკვეთის მოთხოვნის შესაბამისად.

მომსახურება გულისხმობს თბილისსა და რეგიონებში არსებული კლინიკების გენერალური, რემონტის შემდგომი და ერთჯერადი დასუფთავების მომსახურებას. 

*პრეტენდენტი უფლებამოსილია განფასება წარმოადგინოს როგორც მხოლოდ თბილისის, ასევე მხოლოდ რეგიონების კლინიკების შემთხვევაში. 


მომსახურების გაწევის პირობები

1) სტანდარტული გამოძახების შემთხვევაში ნებისმიერ ობიექტზე, დამკვეთის მიერ შეტყობინების მიღებიდან არა უგვიანეს 1 დღისა  გამოცხადდეს ობიექტზე, შეაფასოს არსებული მდგომარეობა და მოახდინოს დამკვეთის ინფორმირება, ხოლო დაკვეთის დადასტურებიდან არაუგვიანეს  3 დღისა  დაიწყოს დასუფთავების სამუშაოები;
2) გადაუდებელი გამოძახების შემთხვევაში ნებისმიერ ობიექტზე, დამკვეთის მიერ შეტყობინების მიღებიდან არაუგვიანეს 2 საათისა გამოცხადდეს ობიექტზე, შეაფასოს არსებული მდგომარეობა და მოახდინოს დამკვეთის ინფორმირება,  ხოლო დაკვეთის დადასტურებიდან არაუგვიანეს 6 საათისა დაიწყოს დასუფთავების სამუშაოები. გამოძახება შესაძლებელია დაფიქსირდეს როგორც სამუშაო, ასევე არასამუშაო დროს;
3) დამკვეთის მიერ წინასწარ განსაზღვრული სამუშაო დრო შესაძლოა ემთხვეოდეს კლინიკის სამუშაო საათებს. ამ შემთხვევაში, შემსრულებელმა სამუშაოები უნდა შეასრულოს კლინიკის სამუშაო პროცესის შეუფერხებლად;
4) იმ შემთხვევაში, თუ შესრულებული სამუშაოები არ შეესაბამება მოთხოვნის სტანდარტებს, შემსრულებელმა უნდა გამოასწოროს შეტყობინების მიღებიდან არაუგვიანეს 24 საათისა;
5) გაუთვალისწინებელი სიტუაციების დროს შემსრულებელს უნდა შეეძლოს შესაბამისი მომსახურების გაწევა (უხვი ნალექიანობა, ხანძარი, სან.კვანძების გაუმართაობით გამოწვეული დაბინძურება და მსგავსი სიტუაციები); 
6) შემსრულებელმა უნდა უზრუნველყოს დასუფთავებისათვის საჭირო ინვენტარი და  შესაბამისი მომსახურების გაწევისთვის საჭირო სახარჯი მასალა და საწმენდი საშუალებები.

ლოკაციების ჩამონათვალი (კვ.საორიენტაციო):
	ინფორმაცია ობიექტების შესახებ 

	კლინიკა
	მისამართი
	კვადრატულობა 

	დიდუბის პოლიკლინიკა
	თბილისი,წერეთლის #123
	                                      1,312 

	ვაზისუბანის პოლიკლინიკა
	თბილისი შანდორ პეტეფის 36
	                                      1,791 

	გლდანის პოლიკლინიკა
	თბილისი,მარატ ნოზაძის #8
	                                      1,564 

	გურამიშვილის პოლიკლინიკა
	 თბილისი,გურამიშვილის#64
	                                      2,061 

	ბავშვთა რეაბილიტაცია ბახტრიონის 10 ბ
	 თბილისი,ბახტრიონის 10ბ
	                                      1,501 

	დიღომის პოლიკლინიკა
	თბილისი,პეტრიწის#16
	                                         727 

	ვარკეთილის პოლიკლინიკა
	თბილისი,ჯავახეთის#30
	                                      2,003 

	ისანის პოლიკლინიკა
	თბილისი,ეთერ კაკულიას#1
	                                      1,758 

	მთაწმინდის პოლიკლინიკა
	თბილისი,რევაზ ლაღიძის#8
	                                      1,886 

	 ცინცაძის პოლიკლინიკა
	თბილისი,სულხან ცინცაძის#24
	                                      1,900 

	ქუთაისის პოლიკლინიკა
	ქუთაისი პ.იაშვილის #9
	                                      1,217 

	ჩაქვის პოლიკლინიკა
	 ქობულეთი,დაბა ჩაქვი თამარ მეფის40
	                                      1,284 

	ბათუმის პოლიკლინიკა
	 ს.ხიმშიაშვილის #20
	                                      1,665 

	ზუგდიდის პოლკლინიკა
	 კოსტავას#1
	                                         807 

	მკურნალი პოლიკლინიკა
	თბილსი,დადიანის#87
	                                         730 

	საბურთალოს პოლიკლინიკა
	ვაჟა ფშაველას#40
	                                      2,800 

	სათაო ოფისი
	სულხან ცინცაძის 24 ა
	                                         977 




დანართი № 1- ში მოცემული მოთხოვნების მიხედვით წარმოდგენილი უნდა იქნას სატენდერო განფასება.



4. შერჩევის კრიტერიუმები და მოთხოვნები მომწოდებლის მიმართ
ტენდერში გამარჯვებული მომწოდებლის შერჩევა მოხდება შემსყიდველის მოთხოვნებთან შესაბამისობისა და წარმოდგენილი სატენდერო დოკუმენტაციის გათვალისწინებით. 

სატენდერო წინადადების განხილვა მოხდება მხოლოდ სრულყოფილად წარმოდგენილი დოკუმენტაციის პირობებში.


სატენდერო წინადადებები შეფასდება შემდეგი კრიტერიუმების მიხედვით:

· [bookmark: _Hlk516600461]კომპანიის გამოცდილება / სანდოობა
· მოთხოვნით განსაზღვრული მომსახურების უზრუნველსაყოფად პერსონალის რაოდენობა  და შესაბამისი ინვენტარი/ტექნიკა
· შესყიდვის ფასი, ვალუტა-ლარი კანონმდებლობით დადგენილი ყველა გადასახადის გათვალისწინებით
· გადახდის პირობა (მოთხოვნილი გადახდის პირობის შესაბამისობა)
· ტენდერით გათვალისწინებული მოთხოვნების შესაბამისობა - მომსახურების პირობები და ვადები



უსაფრთხოების/ სასერთიფიკატო და სხვა დამატებითი  მოთხოვნები;

· შემსრულებელი პასუხისმგებელია საკუთარ თანამშრომლების მიერ შრომისა და უსაფთხოების ნორმების დაცვაზე (დამცავი საშუალებები, ეკიპირება.) ასევე, ყველა თანამშრომელმა უნდა იცოდეს ქიმიური საწმენდი საშუალებების გამოყენების წესები (COSHH for 'Control of Substances Hazardous to Health'- ნიშნის მქონე საწმენდი საშუალებები); 
· შემსრულებელს აუცილებელია დასუფთავების მიზნით გამოსაყენებელ სახარჯ მასალებზე გააჩნდეს CE ან EC მარკირების დამადასტურებელი ნიშნები;
· [bookmark: _Hlk198177854]დასუფთავებისას გამოყენებული ყველა ხსნარი უნდა იყოს უსაფრთხო და შესაბამისი გასაწმენდი ზედაპირებისთვის. 
· შემსრულებელს უნდა გააჩნდეს საჭირო რაოდენობის შესაბამისი ხსნარები, როგორც გენერალური, ასევე რემონტის შემდგომი დასუფთავებისთვის;
· ყველა ხსნარი უნდა იყოს ქარხნული და გააჩნდეს უსაფრთხოების ეტიკეტი (msds), არაქარხნული ეტიკეტის შემთხვევაში, უნდა იყოს შესაბამისი სახელით და msds-ით;
· თუ გამოიკვეთება ისეთი შემთხვევა, რომ შესაბამისი ხსნარების გამოყენების მიუხედვად ვერ ხერხდება ლაქების ან დაბინძურების მოცილება, ასეთი შემთხვევები უნდა მოინიშნოს შემსრულებელმა და სამუშაოს ჩაბარების დროს გადასცეს საკითხი დამკვეთს. დასუფთავების შედეგად წარმოქმნილი ნარჩენების გატანა უნდა უზრუნველყოს შემსრულებელმა;
· შემსრულებელს უნდა გააჩნდეს საჭირო ინვენტარი, გენერალური და რემონტის შემდგომი დასუფთავებისთვის, როგორებიცაა:
· მტვერსასრუტი;
· წყლის სატუმბი;
· ქიმწმენდის აპარატი ;
· მაღალი წნევით რეცხვის აპარატი გარე დასუფთავებისთვის;
· ფილების საწმენდი აპარატი;
· ხალიჩის საწენდი აპარატი და ა.შ;
· [bookmark: _Hlk198178024]დასუფთავების ეტაპზე შემსრულებელს უნდა გააჩნდეს ტექნიკა, რომლითაც შეძლებს გარე ფასადის დასუფთავებას(ამწე მანქანა);
· შემსრულებელმა მანქანის აუთსორსზე ქონის შემთხვევეში უნდა წარმოადგინოს აუთსორსთან გაფორმებული ხელშეკრულება;
· შემსრულებელმა კომპანიამ უნდა გამოყოს მენეჯერი-საკონტაქტო პირი, რომელიც მუდმივად იქნება კავშირზე და იქნება პასუხისმგებელი  დამკვეთთან;
· შემსრულებლის მიერ დასუფთავების ეტაპზე დაზიანებული ინვენტარი/ტექნიკა/ ფასადი ან და სხვა რაიმე დამკვეთის მიერ თვალით ხილული დაზიანების შემთხვევაში, შემსრულების მიერ უნდა მოხდეს ზიანის/ზარალის ანაზღაურება;
· შემსრულებელმა უწყვეტად უნდა უზრუნველყოს საკმარისი ადამიანური რესურსის არსებობა;
· შემსრულებელს უნდა ქონდეს მზაობა დამკვეთის მიერ დამატებითი მომსახურების გაწევასთან დაკავშირებით წინასწარი შეთანხმებითა და შესაძლო დამატებითი ანაზღაურებით.







5. სატენდერო წინადადების ფორმატი

პრეტენდენტების მიერ წარდგენილი სატენდერო წინადადება ჩამოყალიბებული უნდა იყოს შემდეგი ფორმატით:
1. ზოგადი ინფორმაცია კომპანიის შესახებ- კომპანიის ზოგადი აღწერა, საიდენდიფიკაციო კოდი, იურიდიული და ფაქტიური მისამართი, საბანკო რეკვიზიტები, თანამშრომლების რაოდენობა, ტენდერის მოთხოვნის შესრულებაში ჩართული თანამშრომლების რაოდენობა;

1. გამოცდილება:
ა) შესრულებული სამუშაოების ზოგადი ჩამონათვალი: კომპანიის კორპორატიული კლიენტების ჩამონათვალი;
ბ) შემოთავაზებული ქვე-კონტრაქტორები (არსებობის შემთხვევაში)- კომპანიის დასახელება და ინფორმაცია, სამუშაო მოცულობა/აღწერა რომელისაც ქვე-კონტრაქტორი შეასრულებს;
1. კომერციული წინდადება: ფასები წარმოდგენილი უნდა იქნას ლარში, დამატებითი ღირებულების ჩათვლით, ფასი უნდა შეიცავდეს ტრანსპორტირების, ტექნიკის და გამოსაყენებელი ინვენტარის/მასალის და მომსახურების  ფასს, საქართველოს კანონმდებლობით დადგენილი გადასახადებისა და სავალდებულო შენატანების ჩათვლით. განფასების ცხრილი წარმოდგენილია დანართი №1-ის სახით.
გადახდის პირობა: მომსახურების ანაზღაურება განხორციელდება ფაქტობრივად შესრულებული სამუშაოების მიხედვით მიღება-ჩაბარების აქტის გაფორმებიდან და შესაბამისი ანგარიშფაქტურის მოწოდებიდან 30 კალენდარული დღის ვადაში. 

1. განფასება წარმოდგენილი უნდა იყოს, როგორც ხელმოწერილი, ასევე ექსელის ფორმატით. 

1. პრეტენდენტმა უნდა წარმოადგინოს იურიდიული პირის განახლებული ამონაწერი სამეწარმეო რეესტრიდან;

1. პრეტენდენტის მიერ ხელმოწერილი აფიდავიტი - აფიდავიტი მოცემულია დანართი დანართი #2-ის სახით;


პრეტენდენტმა უნდა წარმოადგინოს ქვემო დოკუმენტაცია დამატებითი მოთხოვნის საფუძველზე

1. ცნობა შემოსავლების სამსახურიდან ბიუჯეტის წინაშე დავალიანების არარსებობის შესახებ; 
1. ცნობა, რომ არ მიმდინარეობს პრეტენდენტის მიმართ რეორგანიზაცია-ლიკვიდაცია და/ან გადახდისუუნარობის საქმის წარმოება;
1. მინიმუმ სამი სარეკომენდაციო წერილი მსგავსი ტიპის პროექტზე;

ყველა მოცემული დანართის შევსება პრეტენდენტის მიერ სავალდებულოა. პრეტენდენტის მიერ მომზადებული ყველა დანართი/დოკუმენტი უნდა იყოს ხელმოწერილი პრეტენდენტის უფლებამოსილი პირის მიერ და დამოწმებული ბეჭდით (ასეთის არსებობის შემთხვევაში).

დოკუმენტაციის  მომზადების თარიღი წინ არ უნდა უსწრებდეს სატენდერო დოკუმენტების წარდგენის თარიღს 2 კალენდარული დღეზე მეტი ვადით.


6. პრეტენდენტის დისკვალიფიკაცია
შემსყიდველი უფლებამოსილია მოახდინოს პრეტენდენტის დისკვალიფიკაცია თუ:
1. პრეტენდენტი ირიცხება მოვალეთა რეესტრში; 
1. პრეტენდენტის ქონებაზე რეგისტრირებულია საგადასახადო ან სხგვაგვარი გირავნობა/იპოთეკა/შეზღუდვა;
1. მიმდინარეობს პრეტენდენტის რეორგანიზაცია, ლიკვიდაცია ან გადახდისუუნარობის საქმის წარმოება;
1. სატენდერო განაცხადით მოთხოვნილი დოკუმენტაცია/ინფორმაცია:
·  სრულად არ იქნება წარმოდგენილი;
· არ შეესაბამება დადგენილ მოთხოვნებს;
· არ შეესაბამება სინამდვილეს;
· ყალბია.
1. არსებობს სხვა ობიექტური გარემოება, რომელიც შეუძლებელს ხდის პრეტენდენტის შემდგომ მონაწილეობას ტენდერში.


7. კონფიდენციალურობა
პრეტენდენტი პასუხისმგებელია შემსყიდველის მიერ მიწოდებული ინფორმაციის კონფიდენციალურობაზე, როგორც შერჩევის პროცესის მსვლელობის, ასევე, მისი დასრულების შემდეგაც, მიუხედავად ტენდერის შედეგებისა.

8. სატენდერო წინადადების წარდგენა
სატენდერო წინადადებების წარდგენა უნდა მოხდეს ელექტრონულად, www.tenders.ge-ზე, დახურული კონვერტის პრინციპით.

პრეტენდენტებმა სატენდერო წინადადება უნდა წარმოადგინონ 2025 წლის 6 ივნისის 18:00 საათამდე.
სატენდერო წინადადება ძალაში უნდა იყოს 60 (სამოცი) კალენდარული დღის ვადაში.

შერჩევის პროცესის მსვლელობისას პრეტენდენტებს უფლება აქვთ მოითხოვონ მათთვის საჭირო ინფორმაცია. დამატებითი ინფორმაციის მოთხოვნის ან კითხვების არსებობის შემთხვევაში, გთხოვთ, მოგვწეროთ ელექტრონული ფოსტის მისამართზე: 
nnikabadze@evex.ge, შესყიდვების სპეციალისტი; ნინო ნიქაბაძე, 511 112 378.

